КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
«Коми Республикаын ва объектъяс вылын йöзлысь олöм видзан правилöяс да Коми Республикаын ичöт судноясöн ветлöм могысь ва объектъясöн вöдитчан правилöяс вынсьöдöм йылысь» Коми Республикаса Веськӧдлан котырлӧн 2008 во лӧддза-номъя тӧлысь 11 лунся шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

1. Пыртны «Коми Республикаын ва объектъяс вылын йöзлысь олöм видзан правилöяс да Коми Республикаын ичöт судноясöн ветлöм могысь ва объектъясöн вöдитчан правилöяс вынсьöдöм йылысь» Коми Республикаса Веськӧдлан котырлӧн 2008 во лӧддза-номъя тӧлысь 11 лунся шуӧмӧ вежсьӧмъяс содтӧд серти.
2. Тайӧ шуӧмыс вынсялас дас лун мысти сійӧс официальнӧя йӧзӧдӧмсянь.

Коми Республикаса Юралысь

Сыктывкар

2012 вося ода-кора тӧлысь 28 лун

210 №

Коми Республикаса Веськӧдлан котырлӧн 

2012 во ода-кора тӧлысь 28 лунся 210 №-а шуӧм дорӧ 

СОДТӦД
«Коми Республикаын ва объектъяс вылын йöзлысь олöм видзан правилöяс да Коми Республикаын ичöт судноясöн ветлöм могысь ва объектъясöн вöдитчан правилöяс вынсьöдöм йылысь» 

Коми Республикаса Веськӧдлан котырлӧн 2008 во 

лӧддза-номъя тӧлысь 11 лунся шуӧмӧ пыртӧм

ВЕЖСЬӦМЪЯС 
«Коми Республикаын ва объектъяс вылын йöзлысь олöм видзан правилöяс да Коми Республикаын ичöт судноясöн ветлöм могысь ва объектъясöн вöдитчан правилöяс вынсьöдöм йылысь» Коми Республикаса Веськӧдлан котырлӧн 2008 во лӧддза-номъя тӧлысь 11 лунся шуӧмын:

1) Коми Республикаын ва объектъяс вылын йöзлысь олöм видзан правилöясын, мый вынсьӧдӧма шуӧмӧн (1 №-а содтöд):

а) 3 пункт гижны тадзи:

«3. Купайтчöм, уна йöзлöн шойччöм вылö ва объектъясöн да налӧн юкӧнъясӧн ӧтув вöдитчöм дзескöдсьö, дугöдсьö либö öлöдсьö Россия Федерацияса ва кодексöн, мукӧд федеральнӧй оланпасӧн да Россия Федерацияса мукöд нормативнöй инӧда актöн индöм пöрадок серти да лоӧмторъяс дырйи.

Гражданалы ӧтув вӧдитчана ва объектъяс вылын ваӧн вӧдитчӧм дзескöдöм йылысь юӧрсӧ сетӧны гражданалы меставывса асвеськӧдлан органъяс юӧр сетан средствояс да торъя юӧра пасъяс пыр, кутшӧмъяс сувтӧдсьӧны ва объектъяслӧн берег пӧлӧн. Татшӧм юӧр сетны сідзжӧ позьӧ  мӧд ногӧн.»;

б) содтыны татшӧм 41 пункт:

«41 . Гражданалы быть колӧ велӧдчыны пикӧ воӧм йӧзлы медводдза отсӧг сетан приёмъясӧ, тӧдны ва объектъяс вылын йӧз олӧм видзан правилӧяс, индӧм юкӧнын пыр бурмӧдны ассьыныс тӧдӧмлунъяс да вермӧмъяс, сэк, кор колӧ - сетны отсӧг аварийнӧй мездан да мукӧд виччысьны позьтӧм уджын.»;

в) 8 пунктӧ содтыны выль медводдза да мӧд татшӧм абзацъяс:

«8.  Купайтчанінсö колö бöрйыны алькöс лыа берег дорын, кор татшӧминыс абу — мӧд местаясын, кутшӧмъяс сетасны позянлун йӧзлы безопаснӧя пырны ваӧ да купайтчыны.

Купайтчан кад восьтöм водзвылын купайтчöм вылö торйöдöм веркӧс пасьтала ва объектлысь пыдöссö быть видзӧдалöны да весалöны стеклӧысь да мукӧд мӧд предметъясысь,  мед вöлі 2 метра джудждаöдз вочасöн ньывк, гуранъястöг, тшупöдъястöг, ва быдмöгъястöг, вужляястöг, изъястöг.»;

г) 12 пункт гижны тадзи:

«12. Купайтчанінъясын ваö сунласянінъяссӧ да чеччаланінъяссӧ колö лӧсьӧдны ывлавывса урчитӧм ва участокъясса джуджыдджык берегинъясын. Сэк, кор татшöминъясыс абуöсь, вöчсьöны пу москияс, посъяс либö пуръяс джуджыдінъясӧдз, кöні позьö безопаснöя сунласьны, либӧ чеччалöм вылö джуджыдінъясын вышкаяс, кöні позьö чеччавны безопаснöя.»;

д) 22 пункт гижны тадзи:

«22. Школаöдзса да ичöт классъясын велöдчысьяслы купайтчанінъяс да варччыны велöданінъяс вöчсьöны урчитӧм ва участокъясын 0,7 метрысь оз джуджыдджыка,  а ыджыдджык арлыда челядьлы – 1,2 метрысь оз джуджыдджык. Челядьлы да ныв-зонпоснилы уджалан да шойччан лагеръясын, челядьлысь дзоньвидзалун бурмöдан мукöд учреждениеын купайтчöм вылö торйöдöм ва участокыслы сідзжӧ колӧ лӧсявны корӧмъяслы, кутшӧмъясӧс урчитӧма тайӧ Правилӧяслӧн II юкӧдын.

Челядьлы да ныв-зонпоснилы уджалан да шойччан лагеръяс, челядьлысь дзоньвидзалун бурмöдан мукöд учреждение, а сідзжӧ купайтчан кад восьтöм водзвылын купайтчöм вылö торйöдöм ва участок пасьтала ва объектлысь пыдöссö быть видзöдалöны водолазъяс да весалöны мукӧд предметъясысь.
Челядьлы купайтчӧм вылӧ восьса ва объектъясӧн вӧдитчыны лэдзсьӧ сӧмын сэк, кор эм документ, кодӧс сетӧ орган, кодӧс уполномочитӧма канмусянь збыльмӧдны санитарно-эпидемиологическӧй дӧзьӧр, мый эскӧдӧ сылысь лӧсялӧмсӧ санитарнӧй правилӧяслы, кӧні урчитсьӧны гигиеническӧй корӧмъяс видзны ва веркӧсъяс йӧзӧн ва вӧдитчӧминъясын няйтӧсьтӧмысь.»;

е) 23 пунктын «, школаöдзса да ичöт классъясын велöдчысьяслы купайтчанінъяс вöчсьöны 0,7 метрысь оз джуджыдджыка,  а ыджыдджык арлыда челядьлы – 1,2 метрысь оз джуджыдджыка» кывъяс киритны;

ж) 29 пунктса мӧд абзацын «берегдор пöлöн» кывъяс вежны «берег визь пӧлӧн» кывъясӧн;

з) 31 пункт гижны тадзи:

«31. Оз позь сунласьны перилöяссянь, посъяссянь да мукöдласянь,  кутшӧмъяс оз лоны ваö лӧсьӧдӧм сунласянінӧн да чеччаланінӧн, а сідзжӧ варччыны купайтчан граница сайö.»;

и) 32 пунктса коймӧд абзац гижны тадзи:

«ветлöдлыны пыжъясöн да катеръясöн, мукӧд ичӧд судноӧн;»; 

к) 35 пунктын «Ва объектъясті йи кузя  вуджигöн колö мунны йи кузя оборудуйтöм вуджанінті» кывъяс вежны «Ва объектъясті йи кузя вуджигӧн колӧ мунны йи кузя автомашинаяслы оборудуйтӧм вуджанінті, ва объектъяс йи кузя подӧн вуджигӧн — йи кузя оборудуйтӧм пода вуджанінті» кывъясӧн;

л) 36 пункт гижны тадзи:

«36. Ва объектъяс вылын йи сувтан да йи кылалан кадколастӧ йӧзлы оз позь петны йи вылӧ, кор эм повзьӧданатор, кутшӧмӧс индӧма тайӧ пунктын, а сідзжӧ транспорт средствояслы петны йи вылӧ та вылӧ урчиттӧминъясӧ да оборудуйттӧминъясӧ.

Йи вылӧ йӧзлы петігӧн видзчысяна критерийяс:

йилӧн состояниеыс: кызтаыс вӧсниджык 7 см-ысь, эм руд, еджгов да кольквиж рӧм;

эм йи вылын кырöминъяс, восьсаинъяс, юкмöсъяс, йи потасъяс;

джуджыд лым толаяс;
 йи вылын кустъяс да турун петанінъяс;

берегысь йи торъялӧминъяс, потӧминъяс;

йи заптанінъяс.»;

м) 54 пунктса нёльӧд абзацын «автогужевöй» кыв вежны «автомашина» кывйӧн;

н) 57 пунктын «йи кузя вуджöдчанінъяс» кывъяс лӧсялана лыдын да вежлӧгын вежны «йи кузя автомашиналы вуджӧдчанінъяс» кывъясӧн лӧсялана лыдын да вежлӧгын;

о) содтыны татшӧм 58 пункт:

«58. Йи кузя пода вуджанін вӧчӧны турунвиж рöма йи вылын 12 см кызтаысь абу этшаджык, кор вуджӧны уна йӧз — 25 см-ысь абу этшаджык Быд пода вуджанін пӧлӧн сувтӧдалӧны вехаяс, кӧні на костын кузьтаыс абу унджык 10 м-ысь.

Йи веркӧс кузя пода вуджанінъяслӧн пасьтаыс колӧ лоны 120 см-ысь  абу этшаджык.

Йи кузя вуджанін дорö лэччанін заводитчӧмын сувтöдсьö аншлаг, «Пода вуджанін» гижӧмӧн да юӧра пӧв вуджанін лӧсьӧдысь да видзысь организациялысь даннӧяс индӧмӧн (кывкутана организациялысь ним, кывкутана чина мортлысь ов, ним да вич, диспетчер службаса телефон номеръяс).

Пода вуджанін дорӧ лэччанінсӧ оборудуйтӧны 120 см-ысь абу этшаджык пасьта посӧн. Пос бокӧдыс сувтӧдсьӧны перилӧяс-потшӧсъяс 100 см кузьта.

Пода туйсӧ вольсалӧны тас вылӧ, кӧні кузьтаыс на костын 70 см-ысь абу унджык. Таслӧн кузьтаысь — 2 м. Пӧв помъяссӧ ӧтлаӧдӧны йитвежӧ.»;

2) Коми Республикаын ичöт судноясöн ветлöм могысь ва объектъясöн вöдитчан правилöясын, мый вынсьӧдӧма шуӧмӧн (2 №-а содтӧд):

а) 3 пункт гижны тадзи:

«3. Ва объектъясöн либӧ налӧн юкӧнъясӧн ӧтув вöдитчöм дзескöдсьö, дугöдсьö либö öлöдсьö Россия Федерацияса ва кодексöн, мукӧд федеральнӧй оланпасӧн да Россия Федерацияса мукöд нормативнöй правовöй актöн индöм пöрадок серти да лоӧмторъяс дырйи.

Гражданалы ӧтув вӧдитчана ва объектъяс вылын дзескöдöм йылысь юӧрсӧ сетӧны гражданалы меставывса асвеськӧдлан органъяс юӧр сетан средствояс да торъя юӧра пасъяс пыр, кутшӧмъяс сувтӧдсьӧны ва объектъяслӧн берег пӧлӧн Татшӧм юӧр сетны сідзжӧ позьӧ  мӧд ногӧн.»;

б) 12 пункт гижны тадзи: 

«12. Причалъяс (ичöт суднояслӧн сувтлӧм вылӧ базаяс, сооружениеяс) (водзö – базаяс) стрӧитӧм вылӧ ва объектъяссӧ, мый лоӧ федеральнӧй эмбурӧн, Коми Республикаса эмбурӧн, муниципальнӧй юкӧнъяслӧн эмбурӧн, сетӧны вӧдитчыны ва объектъясӧн вӧдитчӧм йылысь решение подув вылын Россия Федерацияса оланпастэчасӧн урчитӧм пӧрадокӧн.

Базаяс стрӧитöны ваöн могмöданінсянь санитарнöй видзан зонаяс сайö, судноясӧн ветлан туй бокö, гыысь да тöлысь да йи кылалöмысь видзан неыджыд ва öда местаясын. 

Базаяслöн границаясыс меститчöны дебаркадеръясысь, пассажирскöй да грузöвöй причалъясысь 200 метрысь вылынджык (улынджык), гидротехническöй сооружениеяс, рекреационнöй зона границаясысь – 500 метрысь абу этшаджык ылнаын да олан керкаяс стрöитан визьсянь  – 150 метрысь абу матынджык.».

